
10 Xalq qəzeti20 dekabr 2024-cü il, cümə

MƏDƏ1İYYƏT

“İldırımlarla göyün zülmətini parçalayır”
Böyük şair, tanınmış maarifçi və pedaqoq Mirzə ùəfi 9azeh ədəbiyyat 

tariximizdə qəzəl, müxəmməs, məsnəvi və rübailəri ilə iz qoymuş söz 
sənətkarlarındandır. *əncə və Tiflisdə yaşayıb-yaradıb, müəllimlik edib.

Mirzə Şəfidən söz düşəndə onun şe-
irlərini aparıb Almaniyada çap etdirmiş 
tələbəsi Fridrix Bodenştedtin şairin tanın-
masında xidməti və təəssüf ki, onun irsinə 
xəyanəti yada düşür. Belə ki, şairin şeirlə-
rinin Avropada şöhrət qazandığını görən 
Bodenştedt 1875-ci ildə özünü bu şeirlərin 
müəllifi kimi qələmə verib və nəticədə, 
Mirzə Şəfinin adı uzun müddət unudulub. 
Amma haqq nazilsə də, üzülməyib. Elmi, 
ədəbi araşdırmalarla sübut edilib ki, bu şe-
irlər, həqiqətən, Mirzə Şəfiyə məxsusdur, 
nankor tələbəsi isə sadəcə bu əsərləri al-
man dilinə tərcümə edərək Qərbi Avropada 
yayıb.

Həyat və yaradıcılığında ləyaqəti hər 
şeydən üstün tutan şair bu barədə fikirləri-
ni poetik dillə qələmə alıb:
Qoy, sən həqiqəti söyləyən zaman,
Qopsun min təhlükə, qopsun min tufan.
*əl baxma bunlara, ey Mirzə ùəfi,
8ca tut daima arı, şərəfi!

Əsərləri XIX əsrin ortalarında, 40 il 
ərzində nə az, nə çox, düz 145 dəfə çap 
olunmuş, bu dövr ərzində Avropanın əsas, 
aparıcı dillərinə çevrilmiş, dünya şöhrəti 
qazanmış şairin danılması heç bir mən-
tiqə sığmır. Üstəlik, dövrünün böyük mu-
siqiçisi, rus pianoçusu və bəstəkarı Anton 
Rubinşteyn Mirzə Şəfidən seçdiyi 12 şeir 
əsasında silsilə romanslar bəstələmişdi 
ki, bu iş 1855-ci ildə böyük Avstriya-ma-
car bəstəkarı Ferens List tərəfindən təqdir 
edilərək nəşr olunub. 

Təxəllüsünün mənası “ifadəli, aydın” 
olan Mirzə Şəfi Vazehin yaradıcılığının 
çox az bir hissəsi qalır. Bu şeirləri ilk ola-
raq Salman Mumtaz üzə çıxarıb və 1926-cı 
ildə “Mirzə Şəfi Vazeh” adı ilə nəşr etdirib. 
Bir müddət sonra Gürcüstan Elmlər Aka-
demiyası yanında Əlyazmalar İnstitutunda 
Mirzə Şəfi Vazehin öz xətti ilə yazdığı 2 
qəzəli və “Məktubun intizarında” poeması 
tapılıb. 

Alimlər onun haqqında çox yazıblar. 
Rəsul Rza, Xəlil Rza, Balaş Azəroğlunun 
fraqmentar, Aslan Aslanovun isə sistemli 
tərcümələri Mirzə Şəfi Vazehi, bütövlükdə, 
mədəniyyətimizə qazandırıb, onu böyük 

Azərbaycan şairi kimi təsdiqləyib, sanki 
“işğal olunmağa” cəhd edilən ədəbi irsinin 
sahibi edib.

Onun şeirlərində ulu sələfi Ömər Xəy-
yamın ruhunu yaşadan misralar da var:
+icran qəminin badeyi-gülgündür əlacı
9azeh, danışırlar bunu meyxanələr içrə.

Mirzə Şəfinin yaşının iki əsr–bir qə-
rinəyə çatmasına az qalır. Amma şöhrəti 
saralıb-solmaq bilmir. Şərqşünas Adolf 
Berje ilk dəfə “60 yaşlı təvazökar türk”lə 
Tiflis küçələrində rastlaşıb, “Alman Şərq 
Cəmiyyəti”nin jurnalında şairin həya-
tı barədə geniş məlumatları qələmə alıb. 
Gəncədə onun şagirdi olmuş Mirzə Fətəli 
Axundzadə də ustadını ehtiramla yad edib. 
Xatirələrində göstərib ki, məhz Mirzə Şəfi 
ona ruhani olmağa imkan verməyib və 
baxışlarının formalaşmasında böyük rol 
oynayıb.

Özü demişkən, “qəlbinin, ruhunun 
qanadlarında zülmət gecədən aydınlığa 
çıxan” Mirzə Şəfinin lirikası çox güclü 
olub. “Məhəbbət təranələri” şeirində o, 
yazıb: 

Bu kiçik məhəbbət təranələrim,
Yaranmış ətrindən tər nanələrin.
Əks-sədasıdır bu səslər, ey dost,
(şqin, səadətin və nalələrin«

Şair sevgilisinin yolunda hər əzaba 
 hazır olduğunu belə qələmə alıb:

*əlmişəm vəslinin ümidi ilə,
dıxmışam yollara, nə ola-ola.
*özümə durmayıb yarın yolunda
1ə çətin əzablar, nə xəta-bəla.
Bəli, klassikamızın Mirzə Şəfi zirvə-

si daim öz ucalığında qalmaqda və diqqət 
çəkməkdədir. Gəncədə heykəli ucaldılıb, 
məktəblərdən biri onun adını daşıyır. Tiflis-
də qəbirüstü abidəsi, Bakının İçərişəhərində 
adına olan küçə var. 2010-cu ildə günahının 
“yuyulmasına” çalışılan Bodenştedtin doğ-
ma şəhəri Paynedə Azərbaycan heykəltəraş-
ları Teymur və Mahmud Rüstəmov qardaş-
ları tərəfindən Mirzə Şəfi və onun şagirdi 
Fridrix Bodenştedtə həsr olunmuş xatirə 
lövhəsi qoyulub. 10 il əvvəl Almaniyadan 
Gəncəyə Vazehin əsərləri gətirilib və onla-
rın almancadan ana dilinə tərcüməsi işlərinə 
başlanılıb. 5 il öncə isə Berlinin Humboldt 
Universitetində unudulmaz şairinin “Xalq 
Əmanəti” layihəsi çərçivəsində Azərbay-
can, rus və alman dillərində işıq üzü görən 
�Bütün əsərləri” təqdim olunub.

Bu günlərdə Bakıda, şairin adını da-
şıyan kitabxanada 230 illik yubileyi ke-
çirilib. Natiqlər Mirzə Şəfi Vazeh yara-
dıcılığını hərtərəfli müzakirə edib, üstün 
keyfiyyətlərini göstərib və Azərbaycanın 
Avropa ilə ədəbi-mədəni əlaqələrinin in-
kişafında özünəməxsus yer tutduğunu 
diqqətə çatdırıblar. 

Onu da deyək ki, bir müddət öncə 
“Ədəbiyyat və incəsənət” portalında Mirzə 
Şəfinin indiyədək çap olunmamış 65 şeiri 
ilk dəfə Azad Yaşarın təqdimatında dərc 
edilib. Həmin nümunələrdən bir bəndi bu-
rada yada salmaq istəyirik:

+akim kəsildikcə öz hisslərimə
=övqlə yaşayıram ömrün hər dəmin.
Durur xidmətimdə, itaətimdə
Pərilər, çiçəklər, ruhlar aləmi.
Doğrudan da, elədir. Düz 172 il əvvəl, 

58 yaşında dünyadan köçsə də, qəzəlləri-
nin birindən götürüb bu yazıya başlıq seç-
diyimiz misrasında deyildiyi kimi, Mirzə 
Şəfinin gah Günəş kimi işıq saçan, gah da 
ildırım kimi çaxan əsərləri onu yaşadır və 
yaşadacaq.

Mədəniyyət xadimlərimiz Romada
Romada Azərbaycan Respubli-

kası Mədəniyyət 1azirliyinin təş-
kilatçılığı, ölkəmizin İtaliyadakı 
səfirliyinin və Diasporla İş üzrə 
Dövlət .omitəsinin dəstəyi ilə milli 
mədəniyyət elçiləri toplantısı keçi-
rilib. 

Səfir Rəşad Aslanov səfirliyin nəzdin-
dəki Mədəniyyət Mərkəzinin fəaliyyətin-
dən bəhs edib.

Mədəniyyət naziri Adil Kərimli Dün-
ya Azərbaycanlılarının Həmrəyliyi Günü 
ərəfəsində keçirilən tədbirin milli mədə-
niyyətimizin təbliğinə töhfə olduğunu bil-
dirib. Diasporla İş üzrə Dövlət Komitəsi-
nin sədri Fuad Muradov və Milli Məclisin 
Mədəniyyət komitəsinin sədr müavini Gü-
nay Əfəndiyeva Azərbaycan diasporunun 
fəaliyyətdən, xaricdəki soydaşlarımızın 
mədəniyyətimizi daha yaxından tanıtmaq 
səylərindən danışıblar. 

Xalq yazıçısı Çingiz Abdullayev, 

 tanınmış sənət adamları – Cahangir Nov-
ruzov, Firəngiz Əlizadə, Əsmər Nəriman-
bəyova, Yalçın Adıgözəlov, Cəmilə Ca-
vadova-Spitsberq və Fəxrəddin Manafov 
görüşün əhəmiyyətini vurğulayıblar.

Mədəniyyət elçilərimiz “Villa Borghe-
se” parkında dahi Nizami Gəncəvinin abi-
dəsini də ziyarət edib, önünə gül dəstələri 
düzüblər.

*örkəmli reMissorun 
xatirə gecəsi

Dövlət Film Fondu və Azərbaycan .inematoqrafçılar İttifaqının 
təşkilatçılığı ilə görkəmli kinoreMissor .amil Rüstəmbəyovun anadan 
olmasının 100 illiyi münasibətilə xatirə gecəsi keçirilib.

Onun adı gələndə, ilk növbədə, quruluş 
verdiyi və milli kino sənayemizdə trendə 
çevrilmiş “Dağlarda döyüş”, “Axırıncı aşı-
rım”, “Dərviş Parisi partladır” (Şamil Mah-
mudbəyovla birgə), “Gözlə məni” bədii 
filmləri yada düşür. Sevə-sevə baxdığımız 

bütün bu filmlər sovet dövründə ümumitti-
faq ekranında da göstərilərək böyük maraq 
doğurub. Onu da xatırlayırıq ki, “Axırıncı 
aşırım” kinoromanı 1972-ci ildə Tbilisidə 
keçirilən V kinofestivalda nümayiş etdiri-
lib, aktyorlardan Adil İsgəndərov Kərbə-
layi İsmayıl, Həsən Məmmədov isə Ab-
basqulu bəy rollarını ifa etdikləri üçün ən 
yaxşı kişi rollarının ifasına görə  mükafata 

layiq görülüblər. Milli televiziyamızın ilk 
günündən orada çalışmış Kamil Rüstəmbə-
yov 1960-cı ildə bir ilk olaraq, şair Səməd 
Vurğunun “Aygün” poemasının motivləri 
əsasında eyni adlı tammetrajlı bədii filmin 
ssenarisini yazıb və quruluşunu verib. 

Film Fondunda keçirilən yubiley gecəsi 
çərçivəsində sənətkarın həyat və yaradıcı-
lığını özündə əks etdirən fotosərgi açılıb. 
Tədbirdə Dövlət Film Fondunun direktoru, 
Əməkdar incəsənət xadimi Cəmil Quliyev 
mərhum yubilyarın şəxsiyyəti, yaradıcılığı 
haqqında məşhur kino və televiziya xadim-
lərinin vaxtilə səsləndirdikləri fikirləri bir 
daha iştirakçıların diqqətinə çatdırıb. Qeyd 
edilib ki, bir neçə gün öncə Dövlət Film 
Fondu, Kinematoqrafçılar İttifaqı, C.Cab-
barlı adına “Azərbaycanfilm”  kino studiyası 
və Kinorejissorlar Gildiyasının nümayən-
dələri, tanınmış mədəniyyət xadimləri 
sənətkarın məzarını ziyarət ediblər.

Sonra Azərbaycan Kinematoqrafçı-
lar İttifaqının sədri, Xalq artisti Rasim 
 Balayev, Xalq artistləri Əbdül Mahmudov, 
Ramiz Həsənoğlu, Əməkdar incəsənət 
 xadimləri Ayaz Salayev, Oqtay Babazadə 

və Əməkdar artist Əliqulu Səmədov tanın-
mış rejissor haqqında xatirə və düşüncələ-
rini bölüşüblər.

Yubiley gecəsində unudulmaz sənət-
karın həyat və yaradıcılığını əks etdirən 
videoçarx və rejissorun çəkdiyi filmlərdən 
fraqmentlər nümayiş olunub.

ùəkillərdə qalmış  
Füzuli türbəsi

Bu yaxınlarda internet səhifələrində “Ədəbiyyat qəzeti”nin baş redaktoru 
Azər Turanın böyük Füzuliyə həsr olunmuş “Bən türkzəbandan iltifat eyləmə 
kəm” adlı gözəl bir məqaləsini oxudum. Yazı, həqiqətən də, öz elmiliyi və 
informasiya bolluğu ilə diqqətimi çəkdi. 

Məqalədə digər elmi məlumatlar və 
faktlarla yanaşı, Füzulinin məqbərəsi ilə 
bağlı verilən məlumatlar da olduqca ma-
raqlı idi. Belə ki, Azər Turan görkəmli 
türk alimləri Nihad Sami Banarlı, Mehmet 
Fuad Köprülü və Əbdülqadir Qaraxana, 
əsasən, Füzulinin vaxtilə Kərbəlada, İmam 
Hüseyn məqbərəsinin yanında mövcud ol-
muş məqbərəsindən də bəhs etmişdir. 

Həmin sətirləri oxuyanda sonralar sö-
külmüş bu məqbərinin məndə 2 şəklinin 
olduğu yadıma düşdü. Belə ki, mənim da-
yım – əvvəl Bakı Dövlət Universitetinin 

şərqşünaslıq fakültəsinin müəllimi, sonra 
ilahiyyat fakültəsində dillər kafedrasının 
müdiri olmuş filologiya üzrə fəlsəfə dok-
torü, dosent Malik Qarayev (1939–2008) 
1970-ci illərin əvvəllərində İraqda tər-
cüməçi işləyərkən Füzuli məqbərəsinin 
şəkillərini çəkmişdir. 

Fotoların birində məqbərənin önündə 
Malik müəllimin ailə üzvləri və səfirliyin 
azərbaycanlı əməkdaşları, digərində isə, 
onun xatirələrinə görə, məqbərənin baxı-
cısı təsvir olunmuşdur. Məqbərə bir qədər 
sonra sökülmüşdür. Füzulinin 530 illik 
yubileyi keçirilən vaxt, “Xalq qəzeti”nə 
təqdim etdiyim bu nadir şəkillər füzulişü-
naslıq gərəkli mənbədir.

“Dünyanı dərk edilən gözəllik xilas edəcək”
Rəssam Yə ictimai [adim 1ikRlay Reri[in  

%akı sərJisi Rnun bu sənət kredRsunu əks etdirir 

Bakıdakı “Rus (vi”ndə Rerixlər ailəsi üzvlərinin yubileylərinə həsr 
olunmuş “*özəlliyin elçiləri” sərgisi açılıb. 

Sərgi Rerixlər irsinin təbliği üzrə 
təşəbbüs qrupu tərəfindən təşkil olunub. 
Təşəbbüs qrupunun Bakı təmsilçisi Lalə 
Sultanova “Xalq qəzeti”nə açıqlamasında 
bildirdi ki, 2024-cü il bu məşhur ailənin 

3 üzvünün yubiley ilidir: “Beynəlxalq və 
mədəni ictimaiyyət bu il dahi rus rəssamı, 
mütəfəkkiri, ictimai xadim, “Rerix Pak-
tı”nın müəllifi Nikolay Rerixin anadan 
olmasının 150, onun ömür-gün yoldaşı, 

filosof, yazıçı, tərcüməçi Yelena İvanov-
nanın 145 və onların kiçik oğlu, rəsmləri 
dünyanın məşhur muzeylərini bəzəyən 
dünya şöhrətli rəssam, alim, müəllim və 
ictimai xadim  Svyatoslav Rerixin 120 il-
lik yubileyini qeyd edir”.

“Rerix Paktı”nın əhəmiyyətindən da-
nışan L.Sultanovanın sözlərinə görə, bu 
pakt silahlı münaqişələr zamanı, eləcə də 
sülh dövründə mədəni irsin qorunmasına 
dair ilk beynəlxalq müqavilə, milli dəyər-
lərin mühafizəsi sahəsində beynəlxalq 
hüquqda təsbitini tapmış bir sənəddir. 
Dünyanın  50-dən çox ölkəsi həmin Pakta 
qoşulub. 

2025-ci il yanvarın 10-dək davam edə-
cək “Gözəlliyin elçiləri” sərgisində paytaxt 
sakinləri Rerixlərin bəşəriyyətin xilasının 
yalnız gözəllik və xeyirxahlığa bağlı ol-
duğunu təbliğ edən, bu ideyanın mənə-
vi-təsviri mirası sayılan tablolardan zövq 
almaqla yanaşı, məşhur ailənin Hindistan-
da keçən həyatının maraqlı mərhələsi ilə 
bağlı epizodlarla tanış olmaq imkanı əldə 
edəcəklər. 

